
 Համաձայն Քաղաքացիական օրենսգրքի 594-րդ հոդվածի, Հողային օրենսգրքի 89-րդ հոդվածի 1-ին մասի և «Կառավարչական իրավահարաբերությունների կարգավորման մասին»  օրենքի 5-րդ հոդվածի 5-րդ մասի՝ Հայաստանի Հանրապետության կառավարությունը    ո ր ո շ ու մ     է.
1. Համաձայն Հայաստանի Հանրապետության Կոտայքի մարզի Քասախ համայնքի ավագանու 2011 թվականի փետրվարի 28-ի N 14 և 2019 թվականի հունվարի 21-ի N 16 որոշումների` Հայաստանի Հանրապետության Կոտայքի մարզի Քասախ համայնքի սեփականությունը հանդիսացող բնակավայրերի նպատակային նշանակության, հասարակական կառուցապատման գործառնական նշանակության հողամասերից Քասախ համայնքի Վ. Տերյան փողոց N 1 հասցեում գտնվող (կադաստրային ծածկագիր` 07-065-0755-0001), 0,70 հեկտար մակերեսով հողամասը` սեփականության իրավունքի գրանցման վկայական N 2812295, տրված՝ 2011 թվականի դեկտեմբերի 14-ին, որպես նվիրատվություն ընդունել Հայաստանի Հանրապետության սեփականություն և այն ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ որպես Հայաստանի Հանրապետության Կոտայքի մարզի Քասախ համայնքում գտնվող «Քասախի Ա. Հովհաննիսյանի անվան N 2 միջնակարգ դպրոց» պետական ոչ առևտրային կազմակերպության  շենքերի և շինությունների զբաղեցրած, ինչպես նաև դրանց  օգտագործման ու  սպասարկման համար անհրաժեշտ հողամաս:
2. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝  սույն որոշումն ուժի մեջ մտնելուց հետո մեկամսյա ժամկետում`
1) Հայաստանի Հանրապետության Կոտայքի մարզի Քասախ համայնքի ղեկավարի հետ կնքել սույն որոշման 1-ին կետում նշված հողամասի նվիրատվության պայմանագիր, որի նոտարական վավերացման հետ կապված ծախսերն իրականացվելու են Հայաստանի Հանրապետության Կոտայքի մարզի Քասախ համայնքի «Քասախի Ա. Հովհաննիսյանի անվան N 2 միջնակարգ դպրոց» պետական ոչ առևտրային կազմակերպության միջոցների հաշվին.
2) ապահովել սույն որոշման 1-ին կետում նշված հողամասի հանձնման-ընդունման և գույքային իրավունքների պետական գրանցման աշխատանքները` դրանք իրականացնելով Հայաստանի Հանրապետության Կոտայքի մարզի Քասախ համայնքի «Քասախի Ա. Հովհաննիսյանի անվան N 2 միջնակարգ դպրոց» պետական ոչ առևտրային կազմակերպության միջոցների հաշվին.
[bookmark: _GoBack]3) սույն կետի 2-րդ ենթակետում նշված աշխատանքների ավարտից հետո մեկամսյա ժամկետում ապահովել Հայաստանի Հանրապետության Կոտայքի մարզի Քասախ համայնքի «Քասախի Ա. Հովհաննիսյանի անվան N 2 միջնակարգ դպրոց» պետական ոչ առևտրային կազմակերպության հետ սույն որոշման 1-ին կետում  նշված հողամասի  անհատույց օգտագործման պայմանագրի կնքման և գույքային իրավունքների պետական գրանցման աշխատանքները:

